
Sarrera 

 

 

Eraikuntzari eta Etxebizitzari buruzko Estatistika zentsu-eragiketa bat da, eta Euskal Autonomia 

Erkidegoko 252 udalerriek hilero bidaltzen duten haren informazioa. Hileroko informazio hori, 

besteak beste, udalerrian emandako obra handiko lizentziei eta udalak etxebizitza babestuak 

sustatzeko lurzorua erosteari buruzkoa da.  

 

Aldi berean, baina urtero, udalerrien jabetzako etxebizitza-parkeari buruzko informazioa jasotzen 

da, eta, horien artean, alokairuan eskaintzen direnak.  

 

Udal alokairuko etxebizitzen galdera-sortaren helburua da data jakin batean (urte bakoitzeko 

abenduaren 31n) ezagutzea alokairura bideratutako udal jabetza-parkearen (edo jabekidetzaren) 

STOCKa, bere ezaugarrien eta gai horri buruzko epe labur eta ertainerako aurreikuspenen 

arabera.  

 

Etxebizitzen zenbaketa horretan sartzen dira, halaber, udalak edo haren sozietateren batek 

alokairurako kudeatzen dituen etxebizitzak, baldin eta horien jabe esklusiboak ez badira (foro-

aldundien, Eusko Jaurlaritzaren eta abarren jabetzakoak), baina gutxienez %50etik gorako 

titulartasuna badute. Era berean, funtzionarioentzako, erlijiosoentzako eta abarrentzako 

etxebizitzak ere sartzen dira, baldin eta horiek erabiltzeak kontraprestazioren bat (soldata bidez 

ordaindu gabeko zerbitzu bat ematea, eta abar) edo prezioren bat badakar berekin.  

 

Aitzitik, alde batera uzten dira udalaren laguntzarekin eta kudeaketarekin alokairuan eskaintzen 

diren partikularren etxebizitzak, udal-jabetzara igarotzen ez badira.  

 

Dokumentu honen helburua alokatzen den udal-etxebizitzari buruzko informazioarekin eta haren 

ezaugarri nagusiekin lotutako datu nagusiak aurkeztea da. 

1.  Udal-titulartasuneko jabetza etxebizitzak 

 

 2024an, Euskal Autonomia Erkidegoan (EAE) etxebizitzak jabetzan zituzten 101 etxebizitza 

zenbatu dira; hau da, udalerri guztien % 40. Duela urtebeteko udalerri kopuru bera da, 

2017tik ikusitako joerarekin bat datorrena.    
  

 2024ko ekitaldian, jabetza-erregimeneko etxebizitzak 8.047 izan dira; hau da, serieko 

maximo berri bat, nahiz eta duela urtebete baino hiru etxebizitza gehiago baino ez izan. 
 

Laburbilduz, 2015etik, etxebizitza kopurua % 15 baino zertxobait gehiago igo da: 1.066 

etxebizitza gehiago izan dira. 
 

1. grafikoa Jabetzako etxebizitzak eta etxebizitza guztiak dituzten EAEko udalerrien kopuruaren 

bilakaera. 2015-2024 

 

 

 

 

 

 

 

 

 

 

 

 

 

 

 

 

 

 

 

 

 
 

Iturria: Euskal Autonomia Erkidegoko Eraikuntzari eta Etxebizitzari buruzko Estatistika 

Etxebizitza eta Hiri Agenda Saila 

 Oraindik ere alokairua da EAEko udalerrien jabetzako etxebizitzen helburu nagusia. Izan 

ere, etxebizitza horien % 92,3 udal-alokairura bideratzen da (7.426 etxebizitza). 

Etxebizitzen % 3,7 larrialdi- edo bazterketa-egoeretarako ostatuetarako gordetzen dira (301 

etxebizitza) eta % 4,0 (320 etxebizitza) beste erabilera batzuetarako erabiltzen da. 
 

2. grafikoa Udal etxebizitza kopuruaren banaketa erabileraren arabera. 2024 

2.  Alokairu-eskaintzan dauden udal-titulartasuneko jabetzako 

etxebizitzak. Espazioaren banaketa 

 

 2016tik, etxebizitza jabetzan duten eta alokairuan eskaintzen dituzten EAEko udalerrien 

kopurua egonkor mantendu da: 77 eta 78 udalerri artean. Baina, 2024an, bi udalerri gutxitu 

dira eta, ondorioz, guztizko kopurua 76ekoa izan da. 
  

 Bizkaia dago lehen postuan; izan ere, era horretako etxebizitzak eskaintzen dituzten 38 

udalerriko zerrenda du (datu hori 2019tik errepikatzen da). EAE osoko % 50a biltzen du 

horrek. Gipuzkoa dago bigarren postuan 28 udalerrirekin (aurreko urtean baino bat 

gutxiago); hau da, udalerri guztien % 36,8. Bestalde, Arabak aurreko urteetan izandako 

joera egonkorra hautsi du. Izan ere, udalerri kopurua unitate batean gutxitu da (10 udalerri,  

% 13,2). 

 

 

3. grafikoa Alokairuko udal-eskaintzan etxebizitzak dituzten udalerrien kopuruaren bilakaera, 

lurralde historikoaren arabera. 2010-2024 

 2024an, alokairuko udal-etxebizitzen guztizko bolumena 7.426 unitatekoa izan da; hau da, 

2023an baino 60 gehiagokoa. Gorakada horrek, beste urte batez, serie osoaren balio 

maximoa finkatu du, eta 2010etik izandako goranzko joerari eutsi dio. Hiru lurralde 

historikoetan errepikatzen den egoera da hau.  
  

 Bizkaiak jarraitzen du lehen postuan, etxebizitza guztien % 66arekin (4.908 etxebizitza), eta 

azken sei urteotan izandako egonkortasun jarraitua mantendu du. Gipuzkoak biltzen du 

eskaintzaren % 33 inguru (2.430 etxebizitza). 
 

Araban, bestalde, 88 etxebizitza erregistratu dira (hau da,. 2023an baino bederatzi 

etxebizitza gehiago), EAEko guztizkoaren %1 baino zertxobait gehiagoko pisu 

erlatiboarekin. 

 

 

4. grafikoa Alokairu udal-etxebizitzen kopuruaren bilakaera, lurralde historikoaren arabera. 
2010-2024 

1. mapa Alokairuko udal-etxebizitzen kopurua 10.000 familia-etxebizitzako. Ratio lurralde 

historikoaren arabera 2023 

Etxebizitza eta Hiri Agenda Saila 

 

2. mapa Alokairuko udal-etxebizitzen kopurua 10.000 familia-etxebizitzako. Eremu 

funtzionalaren araberako ratioa. 2024 

 Hain zuzen ere, bai Donostia-Bidasoa Behereko eremu funtzionalean (2.258 udal-

etxebizitza alokairuan), bai Bilboko metropoli eremuko gune funtzionalean (4.792 udal-

etxebizitza alokairuan), 110 etxebizitza baino gehiago daude 10.000 bakoitzeko: 113,5 

Donostia-Bidasoa Beherean, eta 111,5 Bilboko metropoli eremuan. Kontuan izan behar da 

bi eremu funtzional horiek udal-etxebizitzen stock horren % 95,6 biltzen dutela. 
  

 Kuota handiena duen hirugarren eremu funtzionala, lehenengo eremu horietako datuetatik 

oso urrun badago ere, Tolosaldea da. Eremu horrek 10.000 familia-etxebizitzako 31,8 udal-

etxebizitza ditu alokairuan. 
  

 Aldiz, Araba Erdialdea (bertan dago Gasteiz hiriburua) lurraldeko batezbestekoaren 

balioetean dago. Hala, 10.000 familia-etxebizitza bakoitzeko, 5,3  udal-etxebizitza ditu 

alokairuan. 

3.  Alokairu-eskaintzan dauden udal-etxebizitzen ezaugarriak 

 

 Alokairuan dauden hiru udal-etxebizitzatatik bik (% 67,1) 45 m² eta 75 m² arteko neurria dute 

(4.980 etxebizitza dira balio absolututan). Etxebizitza horiek eta 76 m²-tik 90 m²-ra bitarteko 

neurri-tartea duten 1.230 etxebizitzak EAEn alokairuan dauden udal-etxebizitzen ia % 84 

dira. 
 

Etxebizitza txikienek (45 m² baino gutxiagoko 1.003 etxebizitza) % 13,5 osatzen dute eta 

stock txikiena 90 m² (213 etxebizitza) baino gehiagoko etxebizitzetan dago. Izan ere, 

guztizkoaren % 3 baino ez dira. 

 

5. grafikoa Alokairuko udal-etxebizitzen kopuruaren banaketa, azalera-tarteen arabera. EAE 2024 

Etxebizitza eta Hiri Agenda Saila 

 Bizkaia da (% 94,5) alokairuan dauden udal-etxebizitzen okupazio-tasari dagokionez 

EAEko batezbestekoaren (% 94,4) gainetik dagoen lurralde historiko bakarra. Gipuzkoa ere 

datu horietatik gertu (Bizkaiko datutik lau hamarrenetara) dago (% 94,1). Aldiz, Araba 

(% 93,2) ehuneko 1,3 puntu urrunago dago.  
 

3. mapa Alokairuko udal-etxebizitzen okupazio-tasa, lurralde historikoaren arabera. EAE 2024 

6. Grafikoa Alokairuko udal-etxebizitzen kopuruaren banaketa, edukitze-erregimenaren arabera. 

EAE 20241 

 Araban, alokairuan dauden udal-etxebizitza gehienak (% 86,4) dira erregimen librekoak. 

Lurralde horretako babestutako etxebizitza babes ofizialeko etxebizitzen % 9,1 eta 

gainerakoen % 4,5 artean banatzen da. 
 

Erregimen libreko alokairuko udal-etxebizitzak ere nagusi dira Bizkaian (% 62,2). 

Babestutako etxebizitzak % 23 ingurukoak dira BOE-en kasuan, eta % 15 baino 

gutxiagokoak gainerakoetan. 
 

Gipuzkoak banaketa guztiz desberdina du beste bi lurraldeekin alderatuta: etxebizitza 

babestua alokairuan dauden udal-etxebizitzen % 76 da, eta etxebizitza librea, berriz, % 24. 

Alokairuko udal-etxebizitza horien erdiak (% 50,0) babes ofizialeko etxebizitzak dira, eta 

gainerako babes motak, lurralde horretan, alokairuko etxebizitza guztien ia % 26ra iristen 

dira. 

 

7. grafikoa Alokairuko udal-etxebizitzen banaketa, edukitze-erregimenaren arabera, lurralde 

historikoka. EAE 2024 

 Antzinatasunaren araberako banaketa nahiko orekatua da 30 urte edo gehiago dituzten 

8. grafikoa Alokairuko udal-etxebizitzen kopuruaren banaketa, antzinatasunaren arabera. EAE 

2024 

 2024an, udal-alokairuko etxebizitzen hileko batez besteko errenta 261 euro baino zertxobait 

handiagoa izan da EAEn. Datu hori 2023koaren antzekoa da (260,9 €/hilean), eta 2020ko, 

2021eko eta 2022ko 250 €/hileko zenbatekoaren egonkortasuna gainditu dela erakusten du. 
 

Lurralde historikoen araberako banaketari dagokienez, antzeko bilakaera izan du 

Gipuzkoako eta Bizkaiko udalerrien jabetzako etxebizitzen hileko errentak; Arabako 

portaera, berriz, zertxobait ezberdina izan da. 
 

Oraindik ere Gipuzkoa da lurralderik garestiena, hilean batez beste 275,7 euroko errenta 

baitu; hala ere, 2023ko errentarekin alderatuta (278,3 €/hilean), ia ehuneko puntu bat jaitsi 

da. 
 

Bizkaian, hileko errentak EAE osoan duen portaera bera du: azken urtean zertxobait gora 

egin du, eta, EAEn bezalaxe, aztertutako serieetako batez besteko errentarik altuenetara 

iritsi da. 
 

Lehen aurreratu dugun moduan, Arabako lurralde historikoak hautsi du kasuistika hori. Izan 

ere, udal-etxebizitzaren alokairuaren hileko batez besteko errentak nolabaiteko 

egonkortasuna zuen aurreko urteetan, eta 2019an lortu zuen mailarik altuena (208,4 

€/hilean). Urte horretatik aurrera, pixkanaka jaisten hasi zen, eta 2023an mailarik baxuenera 

iritsi zen (170,2 €/hilean). Hala ere, 2024an % 34,2ko igoera handia izan du (hilean 60,5€ 

gehiago), eta, ondorioz, serie osoko zenbateko altuenera iritsi da: 230,7 €/hilean (eta, 

ondorioz, beste eremuetako balioetara gerturatu da). 

 

 

9. grafikoa Udal alokairuko etxebizitzen hileko batez besteko errentaren bilakaera lurralde 

historikoaren arabera 2010-2024 

 

 

 

 

 

 

 

 

 

 

 

 

 
Iturria: Euskal Autonomia Erkidegoko Eraikuntzari eta Etxebizitzari buruzko Estatistika.  

Etxebizitza eta Hiri Agenda Saila 

 

  

2010 2011 2012 2013 2014 2015 2016 2017 2018 2019 2020 2021 2022 2023 2024

EAE 150,7 151,5 226,8 238,5 237,5 239,1 240,2 241,6 248,3 232,3 250,6 250,4 250,1 260,9 261,1

Araba 181,2 193,4 198,0 198,0 207,3 195,6 201,5 201,6 206,8 208,4 203,2 174,8 171,8 170,2 230,7

Bizkaia 143,7 144,5 215,3 231,9 230,4 232,5 232,6 233,2 241,1 221,2 240,0 240,6 241,1 253,8 254,4

Gipuzkoa 178,0 177,8 260,8 257,7 256,3 257,5 261,4 261,6 265,5 258,1 275,6 273,7 270,9 278,3 275,7

 2012az geroztik, errentarik garestiena 76 m² eta 90 m² arteko azalera duten udal-alokairuko 

etxebizitzen artean ikusten da. 2024an, etxebizitza horiek 309,1 euroko hileko errenta zuten, 

eta datu hori ez zen jasotzen 2013tik (308,4 euro), serieko aurreko maximora iritsi zenetik. 
 

Bestalde, 45 m² eta 75 m² bitarteko azalera duten etxebizitzen hileko batez besteko errenta 

265,2 eurokoa da, eta aurreko urteko datuarekin alderatuta, gorakada ehuneko hiru 

puntukoa izan da. Ez da ahaztu behar bi azalera-tarte horien arteko etxebizitzak alokatutako 

udal-titulartasuneko etxebizitza guztien % 67 zirela. 
 

Tamaina txikiagoko etxebizitzak (45 m² baino gutxiago) % 2,2 igo dira azken urtean (5,5 

euro gehiago hilean), eta 251,5 eurora iritsi dira, batez beste, 2024an. 
 

Etxebizitza handienek (90 m² baino gehiagokoek) garestienen artean bigarren postuari eutsi 

diote (hilean 268,1 euro, batez beste), eta puntu erdiko igoera txiki bat jasan dute azken 

urtean.  
 

Hitz gutxitan esanda, azken hiru urteotan, aztertutako etxebizitza-tamainen hileko batez 

besteko errenten artean nolabaiteko konbergentzia gertatu dela esan dezakegu. 

Salbuespena 76 m²-tik 90 m²-ra bitarteko tartearena izan da, etxebizitza horien joera azken 

urtean % 6,3 puntu erlatibo hazi direla baitirudi. 

 

 

10. grafikoa Udal-alokairuko etxebizitzen hileko batez besteko errentaren bilakaera, azalera-

tarteen arabera 2010-2024 

 

 

 

 

 

 

 

 

 

 

 

 

 

 
 

Iturria: Euskal Autonomia Erkidegoko Eraikuntzari eta Etxebizitzari buruzko Estatistika.  

Etxebizitza eta Hiri Agenda Saila 

 

  

2010 2011 2012 2013 2014 2015 2016 2017 2018 2019 2020 2021 2022 2023 2024

Errenta (<45 m²) 142,3 151,1 194,7 199,5 204,5 206,6 208,7 210,0 217,1 218,9 217,1 214,4 231,9 246,0 251,5

Errenta (45-75 m²) 152,5 153,2 224,5 234,2 235,7 240,1 240,4 243,7 251,4 234,8 250,3 250,3 247,4 258,0 265,2

Errenta (76-90 m²) 137,8 139,5 297,3 308,4 296,5 281,9 288,1 285,9 291,9 282,6 297,9 298,3 280,2 290,9 309,1

Errenta (>90 m²) 223,7 219,8 162,0 148,7 205,4 199,6 194,7 148,3 155,8 157,7 160,2 180,9 255,7 266,8 268,1

4.  Udalek 1 eta 4 urterako alokairuko etxebizitzak 

erosteko/sustatzeko aurreikuspenak 

 

 EAEko hiru udalerrik alokairu-parkea datorren urtean handitzea aurrez ikusi dute; guztira, 

116 etxebizitza gehiago izango lirateke. Hurrengo lau urteotan, aurrez ikusitako etxebizitza 

kopurua 554koa izango da EAEko bost udalerriren artean. 

 

2. taula Alokairuko etxebizitzak erosteko/sustatzeko asmoa duten EAEko udalerrien kopurua eta 
aurreikusitako udalerrien kopurua. 2024 
 

Aurreikuspena 
Urte 1 

Aurreikuspena 
2-4 urte 

3 udalerri 

 

116 etxebizitza 

5 udalerri 

 

554 etxebizitza 
 

Iturria: Euskal Autonomia Erkidegoko Eraikuntzari eta Etxebizitzari buruzko Estatistika. 

Etxebizitza eta Hiri Agenda Saila 

 

 Datorren urterako aurrez ikusitako igoera, batez ere, etxebizitza eskuratzea eta sustatzea 

ez diren beste era bateko prozeduren bidez egingo litzateke (93 etxebizitza). Gainerako 23 

etxebizitzak, aldiz, sustapen bidez gehituko lirateke. 

 

11. grafikoa Datorren urtean erostea/sustatzea aurreikusitako etxebizitza kopuruaren bilakaera,  

2010-2024 aldiko ekintza motaren arabera 

 

 

 

 

 

 

 

 

 

 

 

 

 

 
Iturria: Euskal Autonomia Erkidegoko Eraikuntzari eta Etxebizitzari buruzko Estatistika.  

Etxebizitza eta Hiri Agenda Saila  

2010 2011 2012 2013 2014 2015 2016 2017 2018 2019 2020 2021 2022 2023 2024

Erosketa bakoitzeko aurreikustako
etxebizitza kopurua (urte 1)

552 451 20 0 3 23 15 26 16 139 41 43 7 7 0

Sustapen bakoitzean aurreikusitako
etxebizitza-kopurua (urte 1)

545 557 96 225 135 223 211 34 90 66 231 252 0 80 23

Beste prozedura baten bidez
aurreikusitako etxebizitza-kopurua

(urte 1)
106 86 0 0 0 0 7 312 217 162 55 55 0 0 93

 Epe motzera begira, badirudi etxebizitzara bideratutako udal-inbertsioen espektatiba 

txikiak mantentzen ari direla, 2022tik gertatzen den egoera jarraituz.  

  

Bestalde, datozen lau urteotarako, EAEko udalek etxebizitza sustatzea (547 etxebizitza) eta 

erostea (7 etxebizitza) aurrez ikusten dute, udal-jabetzako etxebizitza erabilgarri izateko. 

 

 

 

12. grafikoa Datozen 2-4 urteetan erostea/sustatzea aurreikusitako etxebizitza kopuruaren 

bilakaera, 2010-2024 aldiko ekintza motaren arabera 

 

 

 

 

 

 

 

 

 

 

 

 

 

 
 

Iturria: Euskal Autonomia Erkidegoko Eraikuntzari eta Etxebizitzari buruzko Estatistika.  

Etxebizitza eta Hiri Agenda Saila 

 

  

2010 2011 2012 2013 2014 2015 2016 2017 2018 2019 2020 2021 2022 2023 2024

Aurreikusitako etxebzitza kopurua
erosketa bakoitzeko (4 urte)

308 309 100 13 99 74 48 23 91 53 63 57 3 0 7

Sustapen bakoitzean aurreikusitako
etxebizitza-kopurua (4 urte)

1330 1321 917 629 202 257 158 211 193 192 522 641 615 412 547

Beste prozedura baten bidez
aurreikustako etxebizitza-kopurua (4

urte)
276 310 161 0 0 0 0 74 39 26 148 148 149 54 0

5.  Definizioak 

 

Udal etxebizitza alokatzea 

Udal-etxebizitza baten alokairua elkarren arteko konbentziotzat hartzen da, eta, horren bidez, 

udala edo udal-sozietate espezifiko bat behartzen da norbaiti denbora jakin baterako etxebizitza 

baten erabilera eta gozamena ematera, kontraprestazio edo prezio jakin baten bidez. 

 

Araubidea. Etxebizitzen sailkapena erregimen motaren arabera. 

 

Librea: babes publikoko erregimenik ez duen etxebizitza. 

 

(BOE) Erregimen Orokorreko Babes Ofizialeko Etxebizitza: azalerari, diseinu-arauei eta 

kalitateari dagokienez baldintza jakin batzuk betetzen dituen babes publikoko etxebizitza. Ez ditu 

gainditu behar administrazioak ezarritako gehieneko salmenta- eta errenta-prezioak, eta pertsona 

fisikoen ohiko bizileku iraunkorra izan behar dute. 

 

(ES) Erregimen Bereziko Babes Ofizialeko Etxebizitza edo Etxebizitza Soziala: diru-sarrera 

gutxien eta gehieneko salmenta- eta errenta-prezioak babes ofizialeko gainerako etxebizitzei 

aplikatu beharreko araubide orokorrean ezarritakoak baino txikiagoak dituzten gizarte-sektoreei 

zuzendutako babes publikoko etxebizitza.  

 

(BOEE) Autonomi Erregulazioko Babes Ofizialeko Etxebizitza [Erregimen Tasatukoa]: 

babes Publikoko Etxebizitza, erreferentzia-parametro garrantzitsu bik ezaugarritzen dutena 

salmenta-prezioa, zeina ezingo baita izan babes ofizialeko etxebizitza orokorrena eta eskatzaileen 

diru-sarrerena baino 1.7 aldiz handiagoa. Etxebizitza horiek ezin izango dira izan erregimen 

orokorreko BOEen onuradunen gehieneko diru-sarrerak baino 1.3 aldiz handiagoak. 

 

Zuzkidura-bizitokia: bizitegi-eraikuntza, titulartasun publikokoa, etxebizitza babestuaren arloan 

aurreikusitako laguntzengatik lagundua eta erabiltzaileek aldi baterako okupatua, zuzenbidean 

onartutako edozein formularen bidez (errentamendua, biztantzeko eskubidea, gozamena...) eta, 

zuzkidurazkoa denez, ezin izango dira inola ere saldu. 

 

Beste bizileku bat ematea: babes publikoko etxebizitza, hiri-berroneratzeko jarduketetan maiz 

izaten den arazoa konpontzeko; izan ere, batzuetan aldi baterako eta beste batzuetan behin betiko 

etxebizitzak eraitsi edo hustu behar izaten dira, agian oso zaharrak, baina oraindik ere baliagarriak 

ziren bizilagunentzat. 

Erregimen orokorreko udal-etxebizitza tasatua: udalerriek zuzenean sustatutako babes 

publikoko etxebizitza. Udalerriek salmenta-prezioa eta onuradunen gehieneko diru-sarrerak 

erabakitzeaz gain, onuradunek bete beharreko baldintzak eta jarraitu beharreko esleipen-

prozedura ere erabaki ahal izango dituzte. 

 

Erregimen bereziko udal-etxebizitza tasatua: Araubide tasatu autonomikoko BOEen jarraibide 

berberak bete behar dituen babes publikoko etxebizitza tasatua, hau da, salmenta-prezioa bi 

erreferentzia-parametro garrantzitsutan bereizten da, eta prezioa ezin izango da babes ofizialeko 

etxebizitza orokorrena baino 1.7 aldiz handiagoa izan, ezta eskatzaileen diru-sarrerak baino 

handiagoa ere, horiek ezin izango baitira izan erregimen orokorreko BOEen onuradunen 

gehieneko diru-sarrerak baino 1.3 aldiz handiagoak. 

 

 


